
Rezime/Abstract

Ciljevi istraživanja: Utvrditi stepen razvoja sposobnosti empatijskog ponašanja kod zdravstvenih radnika u odnosu na spol,
dužinu radnog staža i radnog mjesta (odjeljenje u bolnici/Domu zdravlja); Utvrditi trenutni nivo radne sposobnosti
zdravstvenih radnika; Utvrditi koje specifične stresne uvjete prepoznaju ispitanici, a koji utiču na razvoj distresa i sindroma
izgaranja; Utvrditi postoji li povezanost između percepcije distresa, empatije i radne sposobnosti zdravstvenih radnika,
prema radnom mjestu (odjeljenje); Metodologija istraživanja: Istraživanje je sprovedeno putem upotrebom
standardizovanih upitnika za samoprocjenu u svrhu mjerenja indeksa radne sposobnosti, koeficijenta empatije, te
identifikaciju stresora na radnom mjestu. Po tipu dizajna, studija je presječna i prospektivna. Obuhvatila je uzorak od 100
ispitanika, kojeg su sačinjavali zdravstveni radnici različitih kliničkih odjeljenja Univerzitetsko kliničkog centra Tuzla (UKC
Tuzla) i Doma zdravlja Tuzla. Uzorak je stratificiran po odjeljenju rada u dvije grupe: zdravstveni radnici odjela intenzivne
zdravstvene njege i zdravstveni radnici ostalih kliničkih odjela. Po svim važnim parametrima, dvije posmatrane grupe nisu
se statistički značajno razlikovale (pol, starost, dužina radnog staža). Upotrebom valjanih i pouzdanih mjernih
instrumenata, dobiveni podaci su, prema definisanim ciljevima i hipotezama istraživanja, statistički obrađeni u
standardnim statističkim paketom (SPSS) verzija 20.0. Kontinuirane varijable prikazane su osnovnim deskriptivnim
parametrima (artimetička sredina, standardna devijacija ili medijana), dok su kategorijske varijable koristitile postotak
pojedinih vrijednosti. Ispitivanje razlika između dvije grupe ispitanika u stratificiranom uzorku koristile su se parametrijske
metode (t-test za nezavisne uzorke, ANOVA). Povezanost među kontinuiranim varijablama izražena je koeficijentom
Pearsonove korelacije. Regresiona analiza je korištena za predviđanje značaja ispitivanih faktora na radnu sposobnost
zdravstvenih radnika. Svi rezultati u intervalu pouzdanosti 0,05 smatrali su se statistički značajnim. Rezultati: Rezultati
istraživanja su prikazani u dvije cjeline: Utvrđivanje pokazatelja istraživanih varijabli (koeficijent empatije, indeks radne
sposobnosti, stresori na radu) prema opštim karakteristikama zdravstvenih radnika (spol i dužina radnog staža) bez
stratificiranja uzorka prema bolničkom odjeljenju rada; Drugi dio rezultata je sadržan u utvrđivanju razlika između
zdravstvenih radnika koji radne na odjelima intenzivne zdravstvene njege u odnosu na zdravstvene radnike drugih kliničkih
odjela. Prikazani su rezultati testiranja hipoteza da li uslovi rada u jedinicama intenzivne njege imaju drugačiji efekt na
empatijsko ponašanje i radnu sposobnost zdravstvenih radnika u odnosu na one koji rade na drugim odjelima. Rezultati su
prikazani tekstualno, tabelarno i putem grafikona, a najznačajniji su statistički obrađeni. Ključne riječi: empatijsko
ponašanje, uslovi rada, radna sposobnost zdravstvvenih radnika

